
                                                                «Тілі жоғалған ұлттың  өзі де жоғалады».                                                                                                                                                      
                                                                                                               А. Байтұрсынов

М.Қозыбаев атындағы Солтүстік Қазақстан мемлекеттік  университеті, Тілдер басқармасы және облыстық архив қызметкеpлері «Рухани жаңғыру» бағдарламасы аясында  «Латын графикасына көшу – рухани жаңғырудың басты құндылығы»  атты  конференциясын өткізіп, кітап көрмесі ұйымдастырылды. Латын графикасына көшудің маңыздылығы мен қажеттілігі туралы қатысушылар мен студенттер де өз пікірлерін білдірді.

Қазіргі жаhандану дәуірінде мемлекеттердің дербестігін оның территориясы, халқы, экономикасы, қазба байлықтары ғана емес, мәдени құндылықтары да айғақтайды. Мәдени құндылықтың ең құндысы – тіл десек, тілсіз ұлттың болашағы жоқ екені белгілі. Ал, бұл мәселені шешу үшін қазақ әліпбиін орыс әріптерінен тазарту қажеттігі туындайды. Себебі қазақ тілінде, ғалымдардың айтуынша, қазақ  әліпбиінде 42 әріптің ішінде 14-і  орыс әрпі. Қазақ әліпбиін орыс тіліне бейімдеу кеңестік кезеңде орын алды. Латын графикасына көшу арқылы өз тілімізді жетекші етіп алып шығамыз. Сонда біздің шұбарланған тіліміз тазарып, ұлттық сана-сезіміміз арта түспек.

